A Ginigeet te Pol urungan kobo
GALESIA

Pol ixo sulo a lotu mox0 x6nd mee Galesia
(a uleng idi te doxomen bara x0 sisila ne nuan

te ine, ma uleng idi te doxomen bara x0 sese
Onindng ne nuan te ine). Me ina nangadi nang
Galesia idi kaim bara abo Judeia. Idi tokoxobo

muu a warkurai te Moses. Kaim. Idi toxo nunu
xalik mon te Jisas, me God ixo Oro idi. Inexalik

melamu im, nang e Pol ixoro wan lo, a uleng ne
tene ausu roxroxo0 idi toxo wan urungan Galesia
ma toxo tongosen idi bara i kobo eot bara re 6ng
irabo kip a to ulorexe nang bara i nunu re Jisas

kalik mon. Irabo mana muu bolok abo warkurai
te Moses, ma onga warkural taxin a tatalien

mox0 kuru lewene aine todi rua osen bara ine
mere God. Ma nang e Pol ixo see lo ina ausu

niang, ixo laie ma ixo wuwus bolok bara abo
Galesia idi toxo axanan tua 0langen inabo ausu
nang i xabise xirip k0 atdngdsen turunon nang
idi toxoro kip lo meringan te Pol (pere e Galesia

1:6-9). Me Pol ixo mamaa rua osen te idi bara
ina aténgosen deek kalik mon i edt tua oro idi.

Ma ixo osen te idi bara ina aténgodsen i turunon,
mox0sa, God iat ixo pere kos ine bara ine 6nga
aposol ma ixo isik ina tinenge na urungan te ine
(1:11-2:10). Ma unine mox0 atongosen deek ma
unine ina ginigeet niang bolok i bira, bere God
irabo kure bara ong i toxodos ko wawara
re ine nang bara i nunu xalik mon te Jisas,
ma kaim bara i muu abo tatalien deek kébo

warkurai te Moses (2:16-21). E Pol ixo osen
bara kaim pe 6ng irabo edt tua mumuu abo

warkurai te Moses. Io niang, God i mamaa bere
ire tabo nunu xalik mon xarnang e Abaram ixo
nunu, rua nang e God irabo kure bere ire te
tox0dos ma bara ire tabo langlanga rewe xalik

inabo warkurai 1010s (3:1-4:31). Ma inexalik i
kobo deek bere ire nang tokobo kis ko ene inabo

warkurai bara ire tabo pet abo sasaban (5:1-15).
Kaim. X0 nunu re ire, tabo langlanga im rua
mumuu abo tatalien deek xarnang a T6xodos ne
Tanono irabo lamus ire rua tino bie (5:16-26).

1E, e Pol, a 6nga aposol. Ma a nangadi mon
idi kaim ko tibe e ma kaim pe ong ka tile e
xarnang a aposol, lamun e re kip a kinis ne
aposol meringan kalik e Jisas Krais me God a
Tamana ire ewe nang ixo oraru ine xalik a minet.
210, e arixe mabo toke kolome re Krais ewe nang
idi tobo xisixis arixe me e, mem me geet ina
na urungan te mum abo marakord ne lotu x6
box0no xirip Galesia.

3 E seseseng bara a abalamu ma malum irabo

ot t6 mum meriso re God a Tamana ire ma
meriso X0 Orong e ]1sas Krais, 4 ewe nang ixo isik

tewe a to re ine ma ixo met tua déxémen taun
abo magingin saban te ire ma bara irabo 6ro ire

xalik a magingin saban kinabo axana bung saban

na. Ma 1xo met bira rua wewet e0rin a mamaa re
Tamana ire e God. > Ire tabo Olet e God ulorexe.
Amen.

Onga tinenge deek kalik mon angen

6 Maris! E wuwus saban bara saxit mon mum
mo Onan talu ewe nang ixo kuwe e mum. Ma ixo

kuwe e mum bule? Ixo tabaa e mum me Krais.
Saxit mon me mum mo mumuu a tinenge xabise

nang idi te tengen bara a tinenge deek. 7 Lamun
kaim bara a tinenge xabise, ine a tinenge deek
turunon. Me e tengen mon biringan, moxosa, a
dauleng idi te wewet dngangao e mum, me idi
te mamaa bere idi tabo puxus 0garin a tinenge
deek ke Krais. 8 Nang bere mem iat bara 6nga
angelo iat meriso 16mo6 x0 balana kubu irabo
palas tinenge urungan te mum nang i xabise
X0 tinenge nang mem moxo palas urungan te
mum, e seng e God bara irabo perdgat turunonin
ine. 9 Xarnang mem moxo tengen mesila, na
e tengen Obaling bira: nang bara ewe a 0ng i
palas tinenge urungan te mum ma tinenge nang i
Xabise x0 tinenge nang mum moxo Omaraxen lo,
io, e seng e God bara irabo pet 6garin turunonin
ine.

10 Mum mo déx6men bule? Nang bere e tengen
bira, i wawara bara e mamaa bere a nangadi
tabo Omaraxen lo e? Turunon saxit, kaim!
Inexalik e mamaa bere God irabo 0maraxen lo
e. Bule, i wawara bere e mamaa rua wewet
daxanan a nangadi? Kaim arixe. Nang bere
e rabo kononoin bang kua wewet 6axanan a
nangadi, io, i kebedt bere e rabo dnga tultul ko
pu re Krais.

God iat ixo tibe e Pol

11 Abo toke kolome re Krais, e mamaa bara
mum morobo maras bara tinenge deek nang
e X0 palas se mum min kaim bara ixo wanot
meringan ko o6nga todi. 12 Kaim pe todi ixo

tengen te e, bara ixo usu e min. Inexalik, e Jisas
Krais ixo 6w0s0 ro e.

13 Jo, mum moxoro 6langen a mangana to
nang e xoro kis kénan kébo mangana nunu
re mem abo Judeia. E xobo wewet dsaban a
nangadi mox0 lotu re God me e xobo taxada
ra Ogarin ina lotu. 14 E Xo nanase x6ba ro¢ idi
a oleleng moxobo toke ra mumuu 6deek abo
tatalien kobo Judeia, me e xo axanan kdba me e

X0 mamaa X0ba rua rarame abo inausu mox6bo
untubuno e. 15 Inexalik God ixo pere kos lo e X0

ina abalamu rine mesila X6 axana bung a nago
ixo kip e, me God ixo kuwe lo e r6 ine. 16 Ma ixo

mamaa bara ra 0w0s0 a Barok ke ine kolome
re e, bere e rabo mana palas tinenge kaluluonin

idi a nangadi kaim bara abo Judeia. Ma nang
e God ixo pet bira e kaim ko xikip pe tinenge
maras xalik ke todi lamun ina atongtsen na.
17 Me e kaim bo6lok ka nuan uruso Jerusalem rua
werwere idi nang idi toxo kip a kinis ne aposol

mesila re e. Lamun e Xo saxit uri Arebia me e X0
tawuxus baling uruso Damaskas.

18 Jo, narun ne awat ixo saxit me e xo wan kaa
uruso Jerusalem rue maa me Pita ra 0s6x0 xulen
e maa. Me e xo0 kis arixe me ine X0 sangaun
ma pitné ne bung mon. 19 Inexalik bara kaim
e ra werwere re 0ng mere idi abo aposol kabise,
xalik mon e Jems a t6n6 a Orong. 20 E usugurno
na urungan te mum ko wawara X0 God bara i
koxobo t6x0 inabo lalaa e geet urungan te mum.
21 Jo, melamu e xo wan lo urungan Siria me

Silisia. 22 Ma abo lotu re Krais ko x6no raxin
Judeia idi kaim ko 0s6x0 e. Idi kaim a ed6t tua

werwere xulen bolok a mamaran te e. 23 Ma
lamun idi tobo sesee mon lamun a tinenge nang

1 tengen bira: “Ine ewe nang ixo wewet 6saban
bang ire, na i palas tinenge lamun a tinenge deek
nang ire te nunu xonan. Ma mesila ixo konénoin
bara irabo 6garin ina tinenge.” 24 Me idi toxo
Olet im e God, mox0sa, ro e.

2

Abo aposol kabise idi toxo 6maraxen a palas
tinenge re Pol

1 Ma sangaun ma nit ne awat melamu maa me
Banabas moxo tawuxus baling urso Jerusalem.
Me e xo lamus bolok e Taitus. 2 Me e X0 wan,

mox0sa, God ixo 0w0s0O r0 e bara arabo wan.
Me e mabo sisila ne lotu ewe a nangadi tobo

doxomen oOraxin idi, mem kalik mon moxo Kkis
etok me e xo tengen 0maras idi lamun a tinenge
deek nang e xo tenge min kaluluon te idi nang
kaim bara abo Judeia. Me e xo d6dOm ne binuut,
moxosa, e xo kaim pa mamaa bara a tinoron te e
mesila ma mox6 ina axana bung bolok na, irabo

laa tataun. 3 Me e xo wanot arixe me Taitus. Me
Taitus a Grik ine, ewe nang kaim a xurxuru a

lewene aine. Ma lamun kaim abo sisila ne lotu ra
wewet te tinenge 1616s bara tabo kuru a lewene

aine rua mumuu a warkurai te Moses. 4 Ma ina
laa na ixo wanot, moxdsa, a dauleng nang tobo

eOnunu bara idi abo Kristien, idi toxo sixem laxa
arixe me mem pa werwere bara bule e mem me
langlanga xalik inabo mangana warkurai, mem
nang mem mere Krais Jisas. Io, idi toxo mamaa
bere idi tabo sidien e mem pua mumuu abo

warkurai te Moses. > Ma lamun maa kaim ko
Omaraxen lo re ulik ne din6dém pe idi, moxosa,

maa moxo mamaa bara a turunon moxo tinenge
deek irabo kis arixe me mum.

6 Ma bule x0 inabo sisila ne lotu nang a
nangadi tobo dox0men Oraxin idi? (Ma bara
a mangana Kkinis bule idi toxoro kip mesila, i
kobo 6bulubun e. God i karabo ii draxin te dng
nang bara a nangadi mon te dox0men oOraxin
ine. Kaim.) Io, inabo sisila nang a nangadi
tobo doxotmen oOraxin idi, toxo dmaraxen lo a
atongosen te e. Idi kaim ko mamaa bara tabo
puxus tewe re uk tinenge re e. 7 Lamun idi toxo
perexulen bere God ixo tabaa e ma tindorén ne
palas tinenge deek kaluluonin idi ewe nang kaim
bara abo Judeia, xarnang ixo tabaa e Pita ma
tindron ne palas tinenge kaluluonin abo Judeia.
8 Me e e0Ot tua wewet ina tinéron na, moxosa, e

God ewe ixo rororon kolome x0 tindron te Pita
xarnang a aposol urungan kaluluon kobo Judeia,

ma ixo rororon_ bolok kolome x0 tinoron te e
xarnang a aposol urungan ko nangadi nang kaim

bara abo Judeia. 9 E Jems, Pita, me Jon, ewe
a nangadi tobo doxomen Oraxin idiet bere idiet
tobo ton sik a lotu, io, idiet toxo perexulen bere
God ixo wadoane e arixe mina tinoron. Io, idiet

toxo ton lime arixe me maa me Banabas sua osen
bere mem marabo rororon arixe. Io, idiet toxo

maraxa bere maa marabo wan urungan te idi
ewe nang kaim bara abo Judeia, ma bere idiet
tabo wan urungan kobo Judeia. 10Idiet toxo seng
e maa bere maa marabo pet mon 6nga laa. Idiet
toxo seseng bere maa marabo dodom pua rorop
abo maris. Ma laa iat nang ixo ot 1610s p0osot e,

ne niang e xobo wewet.

Pol ixo tenge koo e Pita

11 Ma lamun nang e Pita ixo wan uruso Entiok,
e X0 bala kadik me e X0 esusuo mine, moxosa,
ine ixo pet a laa i kobo deek. 12 Ma nang a
dauleng ne nangadi meringan te Jems kaim bang
a inot, e Pita ixo pet a tatalien deek nang ixobo
aan arixe me idi ewe idi nang kaim bara abo
Judeia. Inexalik bara nang idi toxo wanot, Pita
ixo pet a tatalien saban bira: ibo ruruu rewe ma
ibo 6nan pes kalik idi nang idi kaim bara abo
Judeia, mox0dsa, ibo buburin idi nang meringan
te Jems, ewe idi tobo tuu 1610s sik ko tatalien
mox0 kuru lewene aine idi xarnang a warkurai
te Moses i tengen. 13 Mabo Kristien kabise nang
idi abo Judeia, idi toxo muu e Pita ma ina tatalien
na. Idi arixe me Pita, toxo 0s0x0 sik bara i deek
ka nien arixe me idi nang kaim bara abo Judeia,
inexalik idi toxo dngus sua nien arixe me idi. Ma
ina sasaban ixo sat 0laxa e Banabas, io, ine ixo
pet bolok bie.

14 Inexalik nang bere e xo pere bere idi kaim
pa mumuu a ngas toxodos arixe ma turunon
mox0 tinenge deek, me e Xo tengen te Pita X0
wawara X0 marakord bere, “Nongon a Judeia
ma lamun ndéngon u kobo kis edt xarnang abo
Judeia. Kaim. NOngon u kis xarnang idi nang
kaim bara abo Judeia. Mina na, i kobo t6x6dos
bere nongon u sidien idi nang kaim bara abo
Judeia bere idi tabo kis xarnang abo Judeia.

Ewe nang i nunu, God irabo kure ine bara i
toxo6dos

15 “Ire abo Judeia runon, ma abo untubuno
ire abo Judeia boOlok. Ire kaim bara moxo
bung marapun nang kaim bara abo Judeia nang
ire abo Judeia ire tobo rengrengen idi bara a
nangadi saban. 16 Lamun ire bolok abo Judeia,
ire te 0s0x0 bere God irabo kure bara 6nga todi
1 t0x0d0s kO winawara re ine niang bara i nunu
mon te Krais Jisas. I karabo kure re 6ng bara i
tox0dos niang bara ibo mumuu abo warkurai te
Moses. Kaim. Mox0 ina na, ire bolok te nunu
re Jisas Krais bere God irabo kure bere ire te
tox0dos, a unine x0 nunu kolome re Krais, ma
kaim bara x0 tatalien ne muu warkurai te Moses.
Io, ire te nunu im, moxo0sa, ire te 0soxo bere God
i karabo kure re 6ng bara i tox6dos niang bara i
mumuu abo warkurai te Moses.

17 1o, ire te mamaa bere God irabo kure ire
bara ire te tox0d0s, moxosa, ire kdlome re Krais.
Nang bara ire te kolome re Krais bira, nexalik i

ot maras bara ire angen te wewet abo sasaban,
ire tabo tengen bule? I wawara bara e Krais i
lamus ire ra wewet a magingin saban? Kaim!
Kaim turunon saxit! 18 Nang bere e xoro bulus
Osu ina mangana dinddoém bara abo warkurai
te Moses te e0t tua kure bere e tox0dos, ma
melamu e muu obaling inabo warkurai ‘bara
arabo tox0dos, io, e rabo osen bere e a tene lexe
warkurai. 19 Abo warkurai te Moses ixo kure
e, me e xo0 met. E kobo kis baling k0 ene 1610s

moxO0bo warkurai bara arabo eo0t tua roro rua
Oaxanan e God. E xoro met arixe me Krais 10mo
X0 s010x0rop. 20 Ma kaim im bere e to sik. Kaim.

Krais i to sik kolome re e. Ma a mangana to moxo
aine e na, e to arixe ma nunu x0 Barok ko God

ewe nang ixo mamaa lamun e ma ixo isik tewe
a to re ine ma ixo met kelen e. 21 Nang bere God
ixoro eot tua kure bara ong i toxdodos nang bara
1 mumuu abo warkurai te Moses, i wawara bere
Krais ixo met tataun mon. Ma lamun ina tinenge
re e i kobo wawara bira. Mox06 ina na, kaim e ra
00s kalik a abalamu re God. Kaim. E tengen bara

ire te sasaxan bere ine irabo tabaa tataunin ire
arixe ma abalamu.”

3

Abo warkurai ma a nunu

1 Mum abo Galesia, i xarnang bara re 6ng
iri pifrin e mum merebo tinenge, io, mum mo
baulang. A atdongdsen lamun a minet te Jisas
Krais 10mo x0 s6loxorop ixo ot maras k6 winara
re mum. 2 E mamaa ra 6s6x0 a énga lalaa mon
kalik e mum, ma i bira: Bule, mum moxoro kip lo
a Tox0dos ne Tanono X0 mangana ngas sa? Mum
moro Kip lo ine, mfxdsa, mum moxobo mumuu
abo warkurai te Moses, bara mum moxo kip lo
ine nang mum mox0 nunu X0 ina atdngdsen
deek nang mum moxo 6langen? 3 E wuwus bere
mum moxo baulang koba bira! A to maxat te
mum ixo urulo ma 1616s mox0 Tanono. Ma i bule
belek bere mum mo wewet 0deek arixin abo to
re mum ma 1616s se mum iat? 4 Abo laa niang
mum moxo drasen, nagut ixo ot posot tataunin
mon e mum? Kaim. Turunon saxit, a na ma
inone. S5 Bule, God ibo tabaa e mum ma 16l6s
mox0 Tanono ma ibo wewet abo lalaa 1616s ne
auwuwus kaluluonin e mum, moéxosa, e mum
bo mumuu abo warkurai te Moses? Kaim. Ma

lamun, mox6sa, mum moxo 6langen a tinenge
deek me mum moxo nunu xonan.

61 edt bolok me Abaram xarnang abo ginigeet
te God i tengen, “Abaram ixo nunu x6 God me God
ixo perexulen ine bere i tox6dos sik ko wawara
re ine.” 7Io mina na, i deek bere mum morobo
maras bara ewe idi nang te uruoxe a nunu, idi
abo tubune Abaram turunon. 8 Abo tinenge re
God idi toxo geet mesila i tengen bere God irabo
kure idi nang kaim bara abo Judeia, bere idi
te toxodos ko wawara re ine, moxosa, idi te
nunu. Io nang, inabo ginigeet nang mesila toxo
palas a tinenge deek urungan te Abaram bira:
“Meringan kolome x6 bung marapun te nongon e
rabo wadoane a bung marapun kirip mdxé 6xono
lagunon.” 9 M6x6 ina na, i maras im, bere idi
nang te nunu, God irabo wadodane idi arixe me
Abaram, a tene nunu.

10 Idi xirip nang tobo mumuu abo warkurai te
Moses bere idi tabo edt tua wanot t0x6dos ko
wawara x0 God, idi tabo iuo saban arixe x0 ene
admokorot te God, moxosa, abo tinenge re ine
idi toxo geet ine i tengen bira, “Idi xirip ewe nang
tekara muu abo warkurai kirip méxo ina ginigeet,
idi tabo iuo saban arixe x6 ene aomokorot te
God.” 11 Ma i maras Kkirip sik bara God i kebeot ta
kure re 6ng bere i t6x6d0s bara nang i mumuu
abo warkurai te Moses. Ma ina na i maras,
mox0sa, abo tinenge re God idi toxo geet i tengen
bolok bira, “Ewenene a 6ng nang e God i kure
bere i toxodos ko6 wawara re ine, ine xalik mon

irabo to, moéxosa, i nunu.” 12 A tatahen mox0 muu
warkurai i kebedt ma tatalien mox0 nunu. Kaim.
Mo6x0sa abo warkurai te Moses i tengen bara,

“Ewe a 6ng i muu eorin inabo warkurai, irabo
kip a to nang bara i muu runin kirip.” 13 Krais ixo
kun 6langlanga ire bere ire tekarabo iuo saban
ko ene aOmokorot nang abo warkurai toxo isik
ko ire. Ma ixo eOt bara irabo 6langlanga ire
bira, moxosa, ixo solok ina admokorot taxin na
re ire. Ma na i maras xarnang abo tinenge re
God idi toxo geet i tengen bira, “Nang bere idi te
sexe re ong lomo x6 6xono iaa, irabo iuo saban
ké abmokorot taxin te God.” 14 Me Krais Jisas ixo
pet bira, bara irabo tabaa idi nang kaim bara abo
Judeia ma arabaa nang e God ixo isik ke Abaram,
ma nang bere ire xirip te nunu, ire tabo kip lo a
Tox0d0s ne Tanono nang e God ixo kubus sik ke
ire.

Abo warkurai ma a kunubus

15 Abo toke kolome re Krais, e rabo tengen te
tinenge ne rorop nang ibo orot kobo bunghung
kirip. Ma nang bara ninéng idu te maraxa
me idu te kubus tinenge ra wewet te laa, kaim
pe Ong irabo edt ta walwalas ina xuxubus. I
xarnang bolok ina xuxubus nang ke God. 16 God

ixo kubus sik ke Abaram ma x6 tubuno melamu.
Io, abo tinenge nang ke God toxo geet i kobo

tengen bere God ixo kubus sik bara “rua bo
tubuno,” bara oleleng. Kaim. I tengen bere God
ixo kubus sik “ko tubuno,” bara ong kalik mon,

me ine e Krais. 17 A unine turunon moxo ina
tinenge re e i bira. God ixo pet mesila a kunubus

arixe me Abaram. Ma nit ne mar ma narun
ne sangaun ne awat melamu, God ixo isik abo

warkurai urungan te Moses. Io, inabo warkurai
i kebeot bara irabo kip tewe a kunubus nang

God ixoro pet sik mesila. Kaim. A xuxubus
mesila i tuu 1616s sik. 18 Io, ire tabo tengen bule
lamun abo lalaa deek nang e God ixo tengen bara
irabo tabaa a nangadi re ine min? Nang bara
inabo lalaa deek i wanot meringan kolome xdbo
warkurai te Moses, io, i kobo wanot meringan
kolome x6 ina kunubus mesila. Ma lamun God
ixoro tabaa manin e Abaram ma inabo lalaa deek
meringan kolome x0 ina xuxubus mesila.

19 Jo, ruasa abo warkurai te Moses idi te
wanot? A sisila ne kunubus ixoro kis, ma lamun
God ixo isik bolok inabo warkurai rua osen
bara a mangana tatalien sa i saban. Nang bara

kaim ina warkurai, ire tekebeot ta 6s6x06 bara a
mangana tatalien sa ilexe a warkurai ma i saban.
Ma inabo warkurai idi toxo 16l6s ot ko nuanot
mox0 tubuno e Abaram, ina tubuno ewe e God
ixo pet a kunubus arixe mine. Mabo angelo
idi toxo isik tewe inabo warkurai nang ke God
urungan ko ong kaluluon, e Moses, me ine belek
ixo isik urungan ko nangadi. 20 Nang bara 6nga
todi xalik mon i pet 6nga laa, ine i kobo sasaxan

ulamun te todi rua tinuu kaluluonin a nine lawa.
Me God kalik mon ixo isik ina xuxubus.

Abo warkurai i lamus ire urungan te Krais
21 Jo, nang bere ire te tenge bira, bule, i
wawara bara a warkurai te Moses i eka 0garin

abo kunubus se God? Kaim tunon iat! God i
koxobo eodt tua kure idi nang toxo muu inabo

warkurai bere idi te t6x6dds, mox0sa, God kaim
ko isik abo warkurai nang i e6t ta 6ro a nangadi.

22 Ma abo tinenge re God idi toxo geet i tengen
bara abo magingin saban iri kubus pi a 6x6no
lagunon kirip ma i kis sik bie. Ruasa? Nang e

God irabo tabaa idi ewe idi te nunu arixe minabo
lalaa ixoro kubus so0 idi. Ma irabo tabaa idi bira,

mox0sa, idi te nunu iat te Jisas Krais.

23 Mesila nang ina tatalien m6x6 nunu i koxobo
wanot bang, abo warkurai te Moses idi toxo
kubus pi ire. Ma inabo warkurai toxo kubus
pi ire ot nang a tatalien m6x0 nunu ixo wanot
maras. 24Io, abo warkurai idi toxo balaure ire
rua lalamus ire urungan te Krais sue God bara
irabo kure edrin ire bere ire te t0x6d0s nang

bere ire tabo nunu. 25 Ma na abo warkurai idi
tokobo balaure Obaling ire, moxosa, a nunu iri
wanot.

Ire abo barok ke God
26-27 Jo, mum Kkirip niang mo nunu, mum

a bung barok ke God, moOxdsa, mum Kkirip
ewenene niang moxo kip baptais kolome re Krais
Jisas, 1 xarnang bere mum mo sige sik e Krais.
28 Abo Judeia arixe me idi nang kaim bara abo
Judeia, abo tultul me idi ewe nang tokobo kis ko
ene a 1010s mox0 6nga orong, ma todi bara une,
idi xirip te 6ng k6lome re Krais Jisas. 29 Ma nang
bere mum nang mere Krais, io, mum abo tubuno

e Abaram me mum morobo uruoxe abo lalaa i
eOt arixe ma xuxubus se God.

1 Me e rabo rerenge b6lok lamun a barok ewe
nang irabo kip lo abo lalaa xirip kalik a Tata re
ine melamu. A turunon, nang ine i bak lik sik
bang, abo lalaa xirip pe ine, ma lamun ine i e6t
ma onga tultul. 2 Ma nang ine i bak lik sik, a
dauleng ne nangadi idi tobo balaure ine me idi
tobo kure ine ot k6 axana bung nang a tata re

ine ixoro bulus eoOt bere idi tebele pet 0baling
bira. 3 Ma i xarnang bolok ke ire. Nang ire toxo
bak lik sik k6 din6doém pe ire lamun e God, abo
lalaa lixilik nang ire te 0s6x0 lamun ina 6x6no
lagunon me ire te mumuu, inabo lalaa na ixo kut
01010s ire. 4 Inexalik nang a axana bung ixo kis
edt ma dinddom pe God, io, ixo tile a Barok kine,
a une ixo kip ine. Me ine ixo taxin kaa x0 ene
warkurai te Moses 5 bara irabo kun 6langlanga

idi ewe te kis ko ene inabo warkurai. Me ine ixo
pet bira bere Mama irabo kip lo ire urungan te

ine xarnang a barok ke ine iat. 6 Io, i turunon
bere mum a bung barok ke God. Mina na, God
ixoro tile a Tanono Barok ke ine urungan kolome
x0 balana ire, ma kinup i ot bira, “Mama, a Mama
re e.” 7Mox0 ina na, mum kaim bara abo tultul
baling im. Kaim. Mum a bung barok ke ine. Me

God irabo tabaa e mum mabo lalaa i e6t bere abo
barok ke ine tabo kip lo, mox06sa, mum a bung

barok ke ine iat.

A balana e Pol ixo dodom koba lamun idi abo
Galesia

8 Mesila nang e mum kaim ko 06s6x6 e God,
abo mangana tanono nang kaim bere idi a god
tunon, idi toxo kut 0610los e mum. 9 Inexalik
bara na, mum mo 0s6x0 e God. Ma irabo
deek gut nang e rabo tengen bere God i 6s6x0
sik e mum. Io nang, ruasa iat bere mum mo
mamaa rua tawuxus baling urungan ko inabo
lalaa lixilik nang kaim a 16los ma i kebeot ta
rorop? Mum mo mamaa bere idi tabo kut 61010s
obaling e mum? 10I maras bere mum bo mumuu
0deek idi abo warkurai mox6bo mangana bung

tataxin, abo texe maxat, abo awat ne nien, mabo
mangana awat kabise bolék. 11 E bubuut me
mum, moxosa, 1 wawara gut bere e re Osek
tataunin abo 1616s se e rue mum.

12 Abo toke kolome re Krais, e mamaa x0ba
ra seseng e mum bara mum morobo ot xarnang
e, mox0sa, e X0 ot xarnang e mum mesila. Me

mum kaim ko wewet te laa saban to e. 13 Me
mum moro maras bara e xo sila ra palas tinenge

arixe ma tinenge deek urungan te mum, moxosa,

e X0 meset. 14 Ma i turunon bara a_miniset
te e 1 Oriip e mum, ma lamun mum kaim ko

melentexin e me mum kaim ko6 Ongasin tewe e.
Kaim. Mum moxo Obala lo e xarnang bara e a
angelo nang ke God, bara i xarnang bere e Krais
Jisas iat. 15> Mum moxo axanan koba! Inabo
axanan te mum im ule? E tengen a turunon,

bara mum moxoro eot ta luluok tewe abo kalait
mara mum, io, mum mo xebe isik ke e nang bara

mum mo 0t sik. 16 Bule, i wawara bere e wanot
xarnang e a iuo re mum mox06 e tengen te mum
lamun a turunon?

171di a nangadi nang tobo mumuu abo warku-

rai te Moses te kononoin tua lalamus e mum
urungan te idi arixe ma 1l6los taxin. Inexalik

bere idi te wewet bira, me idi te wewet ina
magingin saban. Idi te mamaa bere idi tabo
tuu wi e mum pa mumuu e mem, i0 nang, e

mum morobo mumuu 616l0s idi. 18 Irabo deek
bere mum morobo isik a 1616s se mum ko 6nga

laa nang bere ina laa na a lak deek. Me mum
morobo mana muu ina mangana din6dom na
xX0bo mangana bungbung kirip. Mum moxo pet
bira nang e xo kis me mum, ma lamun morobo

mana pet bolok bie x0 nang e kobo kis me mum.
19 Abo baroxorok ke e, 6nga axana bung baling
e rabo xarnang a une i mamaa rua kip barok.
E kip a kinadik taxin lamun e mum, ot nang a

tatalien te Krais irabo das k6lome re mum. 20 E
X0 mamaa xo0ba bere e xoro kis arixe me mum
na, io nang e rabo et ta wuxwuxus a tinenge re

e, me e rabo tenge malus urungan te mum bira.
Inexalik e ngangao xdba lamun e mum.

A nine barok ke Sera ma Egar
21 Mum ewe nang mum mo mamaa bere mum

morobo kis ko ene 16l6s moéx0bo warkurai te
Moses, e mamaa rua ose e mum ma Onga laa.

Mum mo maras lamun abo lalaa abo warkurai
te Moses te tengen bara kaim? E doéx0men bara

kaim. 22 E tengen bira, moxodsa, abo ginigeet
idi te tengen bere Abaram ine ma nine barok.

Ong mo6x6 une tultul ma éng moxo une ewe i
langlanga xalik abo tiip nang mo6x6 tultul. 23 A
une tultul ixo kip a barok ke ine xarnang abo
une idi tobo xikip barok bie. Ma lamun a barok
nang ixo bak ot m6x06 une langlanga, ixo wanot,
mox0sa, e God ixo kubus sik bie.

24]o, 1 6t sik bara ire tabo kip pe 6nga mangana
unine tinenge meriso kolome moxOnan. Ina
nine une idu te e6t ma nine kunubus. Onga
kunubus meriso x0 puot Sinai ma abo barok
ke ine abo tultul. Ma ina kunubus, ine e Egar.
25 Jo, Egar i 6t ma ina kunubus meriso x6 6x6no
puot Sinai niso Arebia, ine bolok 1 edt arixe ma
ina lagunon Jerusalem nixinen. Ruasa? Mox6sa
Jerusalem arixe mabo barok ke ine, idi abo
tultul k6 ene warkurai te Moses. 26 Lamun ina

Jerusalem kabise niso i edt me Sera, ma iri
langlanga xalik a tiip mox0bo tultul. Me ine a
nago re ire. 27 Ma a tinenge nang ke God nang idi
toxo geet i 0turunon ina na nang bere e tengen
bira,

“Nongon a une tuu,

nongon érobo mana axanan!

Okorobo orasen a kinadik méxé kip barok,
lamun érobo mana kup arixe ma axanan.

Bara bule, i turunon bara a todi re nongon ixoro
wan kalik nongoén,

lamun abo baroxorok ke nongdn tabo oleleng
baling xarna niang idi moxoé ina une ewe
a todi re ine nangen i kisisik bang arixe me

ine.”
28 Jo, mum iat abo toke kolome re Krais, mum
mu xarnang e Aisak. Mum abo barok ke God,

mox0sa, e God ixoro kubus sik bira. 29 K6lome
Xina axana bung a barok ewe nang ixo bak ot

xarnang abo une tobo xikip barok bie, io, ina
barok ixo O0garin a 6ng ewe nang ixo bak ot
arixe ma rorop moxo ToxodOs ne Tanono. Ma
1 0t bolok bie nixinen. A nangadi nang tobo
mumuu abo warkurai te Moses tobo 6garin ire.
30 Lamun abo tinenge re God nang toxo geet i
osen bara i karabo bie bolok im. Ma ixo tengen
bira, “Nongén orobo tile rewe a une tultul arixe
ma barok ke ine, méxdsa, a barok moxo une tultul
i karabo kip pe lalaa moxo tata re idu. Kaim. A
barok mon kina une langlanga.” 31 Io na im, abo
toke kolome re Krais, i maras bara ire kaim bara

abo barok ko une tultul. Kaim. Ire abo barok ko
ina une langlanga.

S

Ire te langlanga xalik abo warkurai te Moses

1 Krais ixo 6langlanga ire xalik abo warkurai
te Moses lamun ire tabo langlanga im. Mox0
ina na, mum morobo mana tuu l6l6s singan
ma ganim e mum pa 6maraxen inabo warkurai
nang tabo kubus oxe 6baling e mum xarnang a
tultul.

2 Mum morobo mana Olangen bang! E, e
Pol, eka tengen te mum nang bara mum mo
omaraxen lo re dauleng ka kuru a lewene aine
mum edt ma warkurai te Moses, io, Krais i kebeot
ta kure bara mum mo t6éx0dos kO wawara re
ine. 3 E panak 0baling e mum a 6éngéng ewe
nang e mum moxoro Omaraxen lo idi bara tabo
kuru abo lewene aine mum. Nang bara mum
morobo pet biringan, mum morobo mana muu
abo warkurai kirip pe Moses. ¢ Mum ewe nang
mum mo kénonodin bara mum morobo muu abo
warkurai te Moses bara God irabo kure bara
mum mo toxodos ko wawara re ine, io, mum
moxoro korop lo e mum kalik e Krais. Mum
moxoro subu xalik abo mangana nangadi ewe
nang God i tabaa tataunin idi ma abalamu re ine.
5 Inexalik k6 nunu re ire, ire te xixiset koléme x06
T0x0d0s ne Tanono bere God irabo kure ire bere
ire te tox0dos ko wawara re ine. Ma a lasa nang

ire te bala malum lamun, ire tabo kip. 6 I wawara
bara e rabo tengen bira, mox0sa, nang bere ire
te kis kolome re Krais Jisas, io, irabo laa tataun
mon nang bere idi tabo kuru abo lewene aine ire
bara nang tokobo kuru. A dnga laa mon nang i

taxin, a nunu re ire re Krais i pet ire ra ebalamu
kaluluonin ire.

7 Abo to re mum ixo ulo deek. Ewe ixo
ruruu wi e mum pa rarame abo turunon nang

e God ixoro 6w0s0 re ire? 8 Ma inabo mangana
din6dom nang irabo Olewen e mum bira, i
kobo wanot meriso xalik a 6ng nang ixo kuwe
mum. 91 turunon xarnang idi te tengen, “A

ulik ne is mon i edt ta wewet Oraxin ina xono
beret kudun.” 10 Lamun e re nunu sik ke mum,

mox0sa, ire te kis kolome x6 Orong. E nunu
bara mum korobo kip a din0dom kabise ma
bara God irabo 6mokorot ewenene me idi nang
te dngangao e mum bira. 11 Mum kirip abo
toke kolome re Krais, 1 maras sik bara e kobola
etong0sen bang bara ire tabo kuru a lewene
aine a dauleng ke idi, moxosa, abo tene muu
warkurai te Moses idi angen te wewet 6garin e.
Nang bara ixoro turunon bira, a palas tinenge
re e lamun a so0loxorop pe Krais i karabo gee
saban ko 616ngo0 re idi. 12 Ma i bule re idi ewe
nang te oraru a sasaban k6 nunu re mum bira?
Nang bara idi te dodom bara a tatalien moxo
kuru lewene aine idi 1 top idi, io, ganim idi X0
xurxuru rewe mon te ulaalik mere idi. Kaim. Idi
tabo mana kuru 6garin kirip 6baling idi iat.

13 To, mum abo toke kolome re Krais, God ixo
kuwe mum bara mum morobo mana langlanga

xalik abo warkurai te Moses. Mum mo §s6x0
bara mum mo langlanga x0 inabo warkurai,

ma lamun ganim e mum pa Omaraxen lo ina
dindd0m na rua silien e mum pua wewet edrin
a 1616s mera x0 pu kolome re mum. Kaim.
Lamun mum morobo mana top idi arixe ma

abalamu kaluluonin e mum iat. 14 Ma i edt bere
e rabo tengen bira, moxdsa, ire tabo pet edrin

abo warkurai te Moses kirip nang bere ire tabo
tame ina warkurai nang i tengen bira: “Orobo
mamaa lamun a 6ng kabise xarnang u mamaa
lamun néngon iat.” 15 Ma lamun nang bere mum
mo eegot ma mo erese kaluluon iat te mum, mum

morobo mana balaure 6deek e mum, xalik e
mum bo pet 6garin dbaling e mum iat.

A l0lés mera x06 pu ma a Tanono

16 Jo, a unine moxo6 tinenge re e bira: mum
morobo Onan arixe ma Toxodos ne Tanono,
ma nang bara mum morobo pet bira, io, mum

kobo edt ta wewet edrin abo mamaa moxo 1610s
mera x0 pu kolome re mum. 17 Ma irabo ot

bira, mox0sa, a mamaa mox06 1016s mera X0 pu
kolome re mum 1 xabise xirip sik ko mamaa

mox0 Toxodos ne Tanono. Ma a Tanono irabo
mamaa lamun abo lalaa nang i xabise xirip sik ko

nang moxo 1016s mera x0 pu 1 mamaa. Idu tobo
erese iat kaluluonin idu, io niang, mum korobo

e0t bere mum morobo wewet e0rin abo mamaa
deek ke mum. 18 Inexalik nang bara Tanono i

silien e mum, a 1616s moxobo warkurai te Moses
i karabo kure e mum.

19 Jo, i maras lamun abo tatalien moxo 1610s
mera X0 pu kolome re mum me i bira: a
magingin saban ne minaru arixe, abo tatalien
biling, mabo mangana tatalien bira bolok moxo
tabun ne minenge, 20 a tatalien ne lotu lamun
abo perewuo, a tatalien mox0 pet piot, a tatalien
ne melentek, abo agot, a bala kadik lamun a
laa deek nang a ong kabise 1 kip, abo bala laie,

tatalien ne gumut, a tatalien ne 0xesxese, a kinis
elixilik kaluluonin e mum, 21 a tatalien ne neneek
a lalaa x0 nangadi xabise, tatalien ne ininim
baulang, ma dauleng ne tatalien kabise bolok
i xarna. E tengen O0gele e mum xarnang e xo
wewet mesila, bere ewe a 6ng ibo wewet bira, 1
kebeot ta sinflong ko kingdom ko God.

22 Lamun abo inone a Toéx0dés ne Tanono i
bira: a mamaa urungan ko nangadi xabise, a
axanan, a malum, a balawapat, a abalamu, abo
tatalien deek, a tatalien ne turunon, 23 a tatalien
mox0 6nga todi i ii 0lik ine, ma a tatalien moxo
balaure a mamaa re ine iat. Kaim pe warkurai
irabo tuu wi inabo tatalien bira. 24 Idi nang ke
Krais Jisas, ina 1010s mera x0 pu kolome re idi
arixe mabo mamaa re ine, idi toxoro taba ine
16mo x0 s6loxordp. 25 Ire tabo mana mumuu a
Tanono, mox0sa, a Tanono ixo Oro ire. 26 Ganim
ire x0 ii 0raxin 6baling ire. Ganim ire X6 angat
kaluluonin ire iat. Ma ganim ire x0 bala kadik
kaluluonin ire iat lamun te lalaa deek kere 6nga
todi.

6

Ire tabo mana top ire iat

1 Abo toke kolome re Krais, nang bara mum
mo 0s0x0 lo bara re 6ng mere mum i pet te
magingin saban, io, mum ewe nang mo mamaa
x0ba ra mumuu a Tanono, mum morobo mana
top ine bara irabo deek baling. Ma lamun mum
morobo mana pet bira xarnang a nangadi tobo

ii 6lik idi. Me mum morobo mana ebalaure
re mum iat, xalik abo magingin saban irabo

kondndin e mum ma_ morobo subu. 2 Me
mum morobo mana esdlok mabo tiip ko 6ngong

kaluluonin e mum iat. Nang bara mum morobo
pet bie, mum morobo pet edrin a warkurai te
Krais. 3 Io, nang bara 6ng i déx6men bere ine
iat im, ma lamun kawaim, i 6mamang 0baling
ine iat. % Ma 6ng6ng irabo mana pere muu

abo tatalien te ine iat bere idi te deek bara
te saban. Nang bere ine irabo pet bira, irabo

axanan lamun inabo tatalien deek ke ine. Ganim
bara i dodom koba x6bo mangana tatalien ko

dauleng kabise. 5 Ruasa, mox6sa, 6ngong irabo
mana so0lok abo tiip pe ine iat.

Ire tabo wewet abo tatalien deek

6 Nang bara 6ng i kip a ausu lamun a tinenge
re God, irabo mana top 0deek ewe nang i usu
ine arixe mabo lalaa deek kirip.

7 Ganim e mum pa roxroxo 6baling e mum. I
kebeot t0 ire ra edsaxit te God. Ruasa, moxosa,
a lasa nang a ong i sulo, ine iat irabo kin 0xaa
obaling. 8 Ewe a ong i susulo k6lome x6 to re

ine i e0t arixe mabo mamaa moxo0 1610s mera X0
pu kolome re ine, io, irabo kin 0xaa O0baling abo

lalaa mo6x6 minet meringan ko ina 1610s mera x0
pu. Lamun ewe a 6ng nang i susulo kolome x0

to re ine i edt arixe ma mamaa moxo Toxodos
ne Tanono, ma irabo kin 6xaa 6baling abo lalaa

moxo to ulorexe meringan k6 Tanono. 9 Io,
ganim ire ra 10nlon tua wewet abo lalaa deek,
mox0sa, nang bara ire tekobo 16nlon ko inabo
tatalien deek, a axana bung kingan nang ire tabo
kin 6xaa a inone a malawang ke ire. 10 1o na
im, nixinen iat bang nang ire te ot sik ka wewet

abo dedeek, ire tabo mana wewet biringan ko
nangadi xirip. Lamun ire tabo mana pet inabo

lalaa raxin deek bira kaluluonin idi mere ire
nang te nunu.

A sOlox0rop ine iat mon a laa raxin

11 Jo, mum morobo pere abo ginigeet taxin e
geet na ma limine e iat.

12 1di abo tene muu warkurai te Moses te
mamaa rua engin e mum bere mum morobo

muu a tatalien ne kuru a lewene aine mum bara
abo Judeia tabo 0let idi mo6x6 ina tinéron te idi

kaluluon te mum, ma xalik inabo Judeia tabo
ogarin idi lamun a nunu re idi x0 s6lox6rop pe

Krais kalik mon. 131di iat ewe idi te mumuu a
warkurai mox0 kuru lewene aine a dauleng, idi

tekara muu edrin 6nga bo dauleng ne warkurai

te Moses. Ma lamun idi te mamaa bere mum
morobo Omaraxen lo a dauleng bere idi tabo

kuru abo lewene aine mum nang ko idi ra edlolot
nang bere mum morobo muu a warkurai moxo
kuru lewene aine mum. 14 Turunon saxit, e kobo

mamaa bara arabo 6lolot bira. Inexalik e mamaa
bara arabo 6lolot kalik mon a s6lox6rop pe Jisas

Krais, a Orong ke ire. Ringan ko 6x0no solox0rop
e X0 met talu abo tatalien mo6x6 6x6no lagunon,

ma inabo tatalien idi toxo met tewe xalik e. 15Ma
nang bere idi te kuru a lewene aine ire bere idi
tokobo kuru, a laa tataun mon. Inexalik a laa
raxin bere ire a uxixis maxat te God. 16 Me idi
nang te mumuu eorin ina tinenge re e, io, e seng
e God bara irabo isik a malum ma a abalamu
urungan te idi ma urungan kobo Israel nang ke
God.

17 1o, ganim pe 6ng bara irabo 6garin 6baling
e, mO0x0sa, abo bolon mox0 lewene aine e, idi te
osen bere e mere Jisas.

18 Abo toke kolome re Krais, e seseng bara a
abalamu re Jisas Krais, a Orong ke ire, irabo kis
arixe mabo tanono e mum. Amen.

